
Ղեկավարվելով «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 51-րդ հոդվածի 3-րդ մասով և հիմք ընդունելով 2014 թվականի մայիսի 30-ին ստորագրված «Տրանսպորտային անվտանգության ապահովման ոլորտում ԱՊՀ մասնակից պետությունների տեղեկատվական փոխգործակցության  մասին» համաձայնագրի 6-րդ հոդվածի պահանջները՝ Հայաստանի Հանրապետության կառավարությունը որոշում է. 

«Տրանսպորտային անվտանգության ապահովման ոլորտում ԱՊՀ մասնակից պետությունների տեղեկատվական փոխգործակցության մասին» համաձայնագրի իրականացման համար տրանսպորտային ենթակառուցվածքների օբյեկտների մասով տեղեկատվական փոխգործակցության իրականացման լիազոր մարմին նշանակել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարությանը, իսկ տրանսպորտային համալիրի անվտանգ գործունեությանը սպառնացող անօրինական միջամտության գործողություններին հակազդելու մասով՝ Հայաստանի Հանրապետության կառավարությանն առընթեր Հայաստանի Հանրապետության ոստիկանությանը:
